
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
বালবর্গ।

২৫



কিন্তু যবে সেই পাপ পরিপক্ক হয়,

দুঃখভোগ সার হয়, তখন নিশ্চয়॥ ১০॥

মূর্খ যদি কঠোরতা করি অনুষ্ঠান

মাসে মাসে কুশাগ্রতে করয়ে ভোজন,—

তবুও প্রকৃত জ্ঞানী ধার্ম্মিকের জ্ঞান

যোড়শাংশ মাত্র নাহি পায় সে অজ্ঞান॥ ১১॥৭০॥

সদ্যঃ প্রাপ্ত দুগ্ধ যদি নষ্ট নাহি হয়,

পাপকরা মাত্র তা’র কার্য্য নাহি হয়;

প্রচ্ছন্ন ভাবেতে পাপ করয়ে নিবাস,

ক্রমে ক্রমে ফল তা’র পাইবে প্রকাশ।

ভস্মাচ্ছন্ন বহ্নি সম করিয়া দহন

মূর্খের পশ্চাতে পাপ রহে অনুক্ষণ॥ ১২॥

যখন কলুষ ক্রিয়া প্রকাশিত হয়,

অমনি মূর্খের তা’য় অনর্থ ঘটায়;

মূর্খের মস্তক’পরে করিয়া প্রহার

তখনি হরণ করে সৌভাগ্য তাহার॥ ১৩॥

